ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՓՈՓՈԽՈՒԹՅՈՒՆՆԵՐ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	1. Ընթացիկ իրավիճակը և իրավական ակտի ընդունման անհրաժեշտությունը

	Հայաստանի Հանրապետության 2021 թվականի պետական բյուջեով հաստատված 1018 «Պետական հատվածի արդիականացման ծրագիր» ծրագրի 32001 «Համաշխարհային բանկի աջակցությամբ իրականացվող Պետական հատվածի արդիականացման երրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման շրջանակում «Ոստիկանության համար (մարզերում) օպերատիվ կառավարման փորձնական համակարգերի մատակարարում և տեղադրում» առաջադրանքի իրականացման նպատակով կնքված պայմանագրում կատարվել են լրացումներ՝ Օպերատիվ կառավարման կենտրոնի տեխնիկական վերազինման, ինչպես նաև Շիրակ և Լոռի մարզերում պարեկային ծառայության ընդլայնման նպատակով լրացուցիչ սարքավորումներ ձեռք բերելու, ինչպես նաև համակարգի լրացուցիչ մոդուլներ մշակելու համար:
Միևնույն ժամանակ վերոնշյալ ծրագրի 11001 «Համաշխարհային բանկի աջակցությամբ իրականացվող Պետական հատվածի արդիականացման երրորդ ծրագիր» միջոցառման շրջանակում «Հարկադիր կատարումն ապահովող ծառայության էլեկտրոնային համակարգի մշակման»  աշխատանքների  իրականացումը հետաձգվել է  մրցութային գործընթացի երկարաձգվելու պատճառով և վճարումները կկատարվեն նախատեսվածից պակաս: Դրա հետ մեկտեղ  Էլ.հյուպատոսության համակարգի նոր՝ տեսամոդուլի մշակման հետ կապված վճարումները  նախատեսված էր կատարել  «11001»  միջոցառման 4861  հոդվածից, սակայն հաշվի առնելով աշխատանքների ծավալների մեծացումը մրցութային գործընթացn իրականացվելու է ծրագրի «Ապրանքներ» կատեգորիայի շրջանակներում, որի արդյունքում վճարումները կատարվելու են «32001» միջոցառման  5129  հոդվածից:  
Բացի այդ, Հայաստանի Հանրապետության 2021 թվականի պետական բյուջեով հաստատված 1136 «ՀՀ վարչապետի լիազորությունների իրականացման ապահովում» ծրագրի 31003 «Համաշխարհային բանկի աջակցությամբ իրականացվող առևտրի և ենթակառուցվածքների զարգացման ծրագրի շրջանակներում շենքերի և շինությունների շինարարություն և հիմնանորոգում» միջոցառման շրջանակում նախատեսված «Արդյունաբերական հետազոտությունների առաջատար լաբորատորիաների կառուցման» աշխատանքները կմեկնարկեն 2022թ-ին։ Այն լինելուն պես որոշակի ժամանակ կպահանջվի նախագծման թույլտվության ստացման, նախագծման, ծրագրի ղեկավարի, ինժեների, տեխնիկական վերահսկողի մրցույթների իրականացման, ինչպես նաև բնապահպանական պլանի հաստատման համար։ Նշյալ հանգամանքով պայմանավորված՝ «1136» ծրագրի  շրջանակում արդյունաբերական հետազոտությունների առաջատար լաբորատորիաների կառուցումը չի իրականացվի 2021թ-ին։  Դրա հետ մեկտեղ նույն ծրագրով նախատեսված Հայաստանի պետական Ճարտարագիտական Համալսարան (հետայսու՝ ՀԱՊՀ) Գյումրու մասնաճյուղին հատկացվող շենքի վերակառուցման աշխատանքները կիրականացվեն 2022թ-ին, քանի որ «Գույքն առանձնացնելու և անհատույց օգտագործման իրավունքով ամրացնելու, վերանորոգման, բարեկարգման աշխատանքներ իրականացնելու  և անհատույց օգտագործման իրավունքով տրամադրելու  մասին» ՀՀ կառավարության որոշումը՝ Շիրակի մարզի Գյումրի քաղաքի Աճեմյան 25 հասցեում գտնվող շենքը ՀԱՊՀ-ին հանձնելու վերաբերյալ ներկայումս գտնվում է մշակման փուլում, իսկ այն ընդունելուց հետո կպահանջվի որոշակի ժամանակ վերոնշլալ շինարարական աշխատանքների նախագծա-նախահաշվային փաստաթղթերի պատրաստման և դրանց հիման վրա շինարարության մրցույթի անցկացման համար: Այդ իսկ պատճառով «1136» ծրագրի շրջանակներում վճարումները կկատարվեն նախատեսվածից ուշ:

	2. Առաջարկվող կարգավորման բնույթը

	Կարևորելով և առաջնահերթ խնդիր համարելով վերոգրյալը առաջարկում ենք՝     Վարչապետի աշխատակազի կողմից իրականացվող 1136 «ՀՀ վարչապետի լիազորությունների իրականացման ապահովում» ծրագրի 31003 «Համաշխարհային բանկի աջակցությամբ իրականացվող առևտրի և ենթակառուցվածքներիզարգացման ծրագրի շրջանակներում շենքերի և շինությունների շինարարություն և հիմնանորոգում» միջոցառման՝ Հայաստանի Հանրապետության 2021 թվականի պետական բյուջեով հատկացված միջոցներից՝ 5112 Շենքերի և շինությունների շինարարություն հոդվածից նվազեցնել  1,118,367.0 հազար (մեկ միլիարդ հարյուր տասնութ  միլիոն երեք հարյուր վաթսունյոթ հազար) ՀՀ դրամ (այդ թվում՝ 987,520.0  հազար ՀՀ դրամ՝ վարկային միջոցներից, 130,847.0 հազար ՀՀ դրամ՝ ՀՀ կառավարության համաֆինանսավորման միջոցներից) և ավելացնել 1018 «Պետական հատվածի արդիականացման ծրագիր» ծրագրի շրջանակներում իրականացվող  32001 «Համաշխարհային բանկի աջակցությամբ իրականացվող Պետական հատվածի արդիականացման երրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման 5129 Այլ մեքենաներ և սարքավորումներ հոդվածին:    
Միևնույն ժամանակ 1018 «Պետական հատվածի արդիականացման ծրագիր» ծրագրի  շրջանակներում իրականացվող 11001 «Համաշխարհային բանկի աջակցությամբ իրականացվող Պետական հատվածի արդիականացման երրորդ ծրագիր»   միջոցառման 4861 Այլ  ծախսեր հոդվածից  նվազեցնել 414,758.0 հազար (չորս հարյուր տասնչորս միլիոն յոթ հարյուր հիսունութ հազար)  ՀՀ դրամ (այդ թվում՝ 345,632.0  հազար ՀՀ դրամ՝ վարկային միջոցներից, 69,126.0 հազար ՀՀ դրամ՝ ՀՀ կառավարության համաֆինանսավորման միջոցներից) և ավելացնել վերոնշյալ ծրագրի 32001 «Համաշխարհային բանկի աջակցությամբ իրականացվող Պետական հատվածի արդիականացման երրորդ  ծրագրի շրջանակներում էլեկտրոնային կառավարման համակարգերի և սարքավորումների ձեռքբերում» միջոցառման 5129 Այլ մեքենաներ և սարքավորումներ հոդվածին:  

	3. Սույն նախագծի ընդունումը ՀՀ 2021 թվականի պետական բյուջեի եկամուտների և ծախսերի փոփոխության չի հանգեցնի:

	4. Նախագծի մշակման գործընթացում ներգրավված ինստիտուտները, անձինք և նրանց դիրքորոշումը

	Նախագիծը մշակվել է ՀՀ վարչապետի աշխատակազմի կողմից:


ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԻՐԱՎԱԿԱՆ ԱԿՏԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ

Նախագծի ընդունմամբ այլ իրավական ակտերում փոփոխություններ կատարելու անհրաժեշտություն չի առաջանում:
ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՎԵՐԱԲԵՐՅԱԼ
       Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 

